
ژمارە )1257(  582020/3/3

ری
ونە
ه

* ســـەرەتا بیرۆكـــەی دامەزراندی ئـــەو مۆزەخانەیە 
چـــۆن بوو؟

 - بیرۆكـــەی دامەزراندنـــی مۆزەخانـــە و ئەرشـــیفی 
پـــەروەردەی هەولێـــر )قوتابخانـــەی ئەربیـــل ئـــولا( بـــۆ 
نووســـەر و شاعیر مامۆستا )شێخ ئیسماعیل بەرزنجی( 
بەرێوەبـــەری  كاتێـــك   ٢٠١٠ ســـاڵی  دەگەڕێتـــەوە، 
راگەیانـــدن بـــوو لـــە وەزارەتی پـــەروەردە لە ســـەردەمی 
كاك )ســـەفین دزەیـــی( وەزیـــری پەروەردەی پێشـــووی 
حكومەتی هەرێمی كوردســـتان، كاتـــێ بیرخەرەوەیەكی 
پێشـــكەش كرد بۆ ئـــەو مۆزخانەیە و، دوای تاوتوێكردن 
لەگـــەڵ كاك )نـــەوزاد هـــادی( پارێـــزگاری پێشـــووی 
قوتابخانـــەی  پارێـــزگا  بودجـــەی  ســـەر  لـــە  هەولێـــر، 
)ئەربیـــل ئـــولا( نـــۆژەن كرایـــەوە و كرا بـــە موزەخانە و 

ئەرشـــیفی پـــەروەردەی هەولێر .
* بۆچی )قوتابخانەی ئەربیل ئولا(تان هەڵبژارد؟ 

- لەبـــەر ئـــەوەی قوتابخانـــەی )ئەربیل ئـــولا( یەكەم 
باڵەخانـــەی فەرمییـــە، كە لە ســـەردەمی دروســـتبوونی 
دەوڵەتی عێراقدا لە هەولێر دروســـت كراوە و، لە ســـاڵی 
كـــراوە،  قوتابخانەیەكـــی فەرمـــی دروســـت  ١٩٣٠وەك 
واتـــە ٩٠ســـاڵ پێـــش ئێســـتا، مـــاوەی ٦٠ســـاڵ زیاتـــر 
خوێنـــدن تیایـــدا بـــەردەوام بـــووە، جێـــی ئاماژەپێكردنـــە 
ئـــەو باڵاخانەیە پێـــش ئەوەی ببێت بـــە مۆزەخانە، ببووە 
بنكـــەی پۆلیس، بۆیە بە باش زانـــرا بكرێتە باڵاخانەی 
)مۆزەخانە و ئەرشـــیفی پـــەروەردەی هەولێر( بۆ ئەوەی 

بمێنێتەوە  نەمـــری  بە 
كەلوپەلەكانیـــان  و  وێنـــە  كەســـایەتییانەی  ئـــەو   *
لـــەوێ دادەنرێـــت، یـــان هۆڵیان بە ناو كراوە، لەســـەر چ 

دەبێت؟ بنمایـــەك 
- ئـــەو كەســـایەتییانەی هۆڵیـــان بەناوكـــراوە، یـــان 
یادگارییـــەكان نمایـــش كـــراوە و وێنەیـــان هەڵواســـراوە، 
پەروەردەكارێكـــی بەرچاوی ئەم شـــارە بوون و خزمەتیان 
بـــە رەوتی پەروەردە كـــردووە، یان قوتابیەكی 

شێرزاد رەسوڵ بەرپرسی وێنە و دیكۆمێنت لە مۆزەخانە و ئەرشیفی پەروەردەی هەولێر:

كێشەی گەورەمان نەبوونی كارەبای بەردەوام 
و ساردی و گەرمییە لە هۆڵەكاندا

ــە  ــی زۆر بـ ــە خزمەتێكـ ــر كـ ــاری هەولێـ ــەی شـ ــەو مۆزەخانانـ ــە لـ ــر، یەكێكـ ــەروەردەی هەولێـ ــیفی پـ ــە و ئەرشـ مۆزخانـ
ئەرشـــیفكردن دەكات، بەتایبەتـــی ئەرشـــیفی پەروەردەیـــی، كـــە جگـــە لـــە كەســـایتییەكانی بـــواری پـــەروەردە، ئەرشـــیف و 
ـــە ســـەر ئاســـتی  ـــە ل ـــەی پەروەردەیی ـــە مۆزەخان ـــت و، تاك ـــدان و نووســـەران لەخۆدەگرێ ـــە هونەرمەن ـــك ل دەستنووســـی كۆمەڵێ
ـــەی دەستخۆشـــین،  ـــە مای ـــە، ك ـــا هەی ـــا جی ـــن بەشـــی جی ـــە، چەندی ـــەم مۆزخانەی ـــو ئ ـــە نێ ـــراق و ل هەرێمـــی كوردســـتان و عێ
بـــە مەبەســـتی ئاشـــنابوون بـــە چۆنیەتیـــی دروســـتبوونی مۆزەخانەكـــە، چاومـــان بـــە شـــێرزاد رەســـوڵ بەرپرســـی وێنـــە و 

دیكۆمێنـــت لـــە مۆزەخانـــە و ئەرشـــیفی پـــەروەردەی هەولێـــر كـــەوت و بەمجـــۆرە وەڵامـــی پرســـیارەكانی داینـــەوە.

دێرینـــی ئـــەم قوتابخانەیە بـــوون، ئـــەم قوتابخانەیە زۆر 
تایبەتـــە و قوتابخانەیـــەك بـــووە لـــە ســـەر كـــورد تاپـــۆ 
نەبـــووە، بەڵكـــو قوتابی عەرەب و توركمان و كریســـتیان 
و جوویشـــی تێـــدا بـــووە و هەرچی نەتـــەوە و ئایینزا لەم 
شـــارە ژیاون، لـــەم قوتابخانەیە قوتابییـــان هەبووە، بۆیە 
بە قوتابخانـــەی )ئەربیل ئولا( دەگوترێت )قوتابخانەی 

بەیەكـــەوە ژیـــان و تەبایی(.
* ئەم مۆزەخانەیە لە چەند هۆڵ پێك دێت؟

- ئـــەم مۆزەخانەیە لە ١٢هۆڵـــی جیا جیا پێكهاتووە، 
كە ئەرشـــیف و دەستنووســـی پەروەردكاران و نووسەران و 

هونەرمەندان لەخۆدەگرێت.
* ســـەردانی هاووڵاتیـــان بـــۆ مۆزخانەكـــە لـــە چ 

ئاســـتێكدایە؟ 
 - رۆژانە دەرگای مۆزەخانە واڵایە و بەردەوام خەڵك 
ســـەردانمان دەكـــەن، تـــا ئێســـتا زۆرێـــك لە كونســـووڵی 
وڵاتـــان وەكـــو )ئەمریـــكا، بەریتانیا، ئەڵمانیـــا، وڵاتانی 
عەرەبـــی و نوێنەری رێكخراوە جیهانییەكان( ســـەردانی 
و  گەشـــتیاران  رۆژانـــەش  و  كـــردووە  مۆزەخانەكەیـــان 
هاووڵاتیـــان و قوتابیانـــی ناوەندەكانـــی خوێندن و كۆلیژ 

و پەیمانگـــەكان، مۆزەخانەكـــە بەســـەر دەكەنەوە.
* ئەوگرفت و كێشـــانە چین كـــە رۆژانە روبەڕووتان 

دەبێتەوە؟
- تەنیا كێشـــەی تەكنیكی لـــە مۆزەخانەی پەروەردە 
دا هەیـــە، ئەویش نەبوونی كارەبای بـــەردەوام و موەلیدە 
و ســـاردی و گەرمییـــە لە هۆڵەكاندا، لـــە هەمان كاتدا 
لـــە رۆژی جیهانیـــی مۆزەخانـــەدا بە پێویســـتی 
دەزانین داواكاریمان ئاراســـتەی 

حكومەتـــی هەرێمی كوردســـتان 
و وەزارەتـــی پەروەردە و پارێزگاری هەولێر و 

بەرێوەبەرایەتیی گشـــتی پـــەروەردەی هەولێر بكەین، 
كـــە وەك تاكـــە مۆزەخانـــەی پەروەردەیـــی لـــە هەرێمی 
كوردســـتان و عێـــراق گرنگیـــی زیاتـــر بـــە مۆزەخانەی 
پـــەروەردە بدرێـــت، ئێســـتا موزەخانەكەمـــان جامخانەی 
پارێـــزگای هەولێـــر  ســـۆفی  كـــە د.فرســـەت  هەیـــە، 

بڕیاری لەســـەر داوە و دەستخۆشـــی لـــێ دەكەین.
*پـــڕۆژەی داهاتووتـــان بۆ بـــرەودان بـــە مۆزخانەكە 

؟ چییە
- هـــەر لەگـــەڵ كردنـــەوەی مۆزەخانـــە و ئەرشـــیفی 
بیرۆكـــەی   ٢٠١٤ ســـاڵی  لـــە  هەولێـــردا  پـــەروەردەی 
كـــە  روو،  خرایـــە  پـــەروەردە  مۆزەخانـــەی  پاشـــكۆی 
قوتابخانـــەی ئەیوبییـــە وەك پاشـــكۆیەكی مۆزەخانـــە و 
ئەرشـــیفی پـــەروەردەی هەولێر نـــۆژەن بكرێتـــەوە، بەڵام 
كاتـــی  داهـــات، هەروەهـــا  بەســـەر  دارایـــی  قەیرانـــی 
خـــۆی لـــە ئەنجوومەنـــی وەزارەتی پـــەروەردە پێشـــنیاز 
كـــرا كـــە هاوشـــێێوەی هەولێـــر لـــە شـــارەكانی دیكەش 
مۆزەخانـــەی پـــەروەردە بكرێتـــەوە، لـــە هاوینی ســـاڵی 
رابردوو بەڕێوەبەرایەتیی پەروەردەی گشـــتیی ســـلێمانی 
نوێنەرێكیـــان نـــارد، تا ســـوود لە ئەزمـــوون و بیرۆكەی 
پـــڕۆژەی مۆزەخانـــە و ئەرشـــیفی پـــەروەردەی هەولێـــر 
وەربگـــرن، ئەگـــەر هاوكاریـــی زیاتر بكرێیـــن، بیرۆكە و 
پـــڕۆژەی باشـــمان هەیـــە بۆ ئـــەوەی زیاتـــر خزمەت بە 
مۆزخانەكەمـــان بكەیـــن، وەك فراوانكردنی باڵاخانەكە، 

چونكـــە رۆژ بـــە رۆژ كەســـانێك كـــە خزمەتیان بە 
بـــواری پەروەردە كـــردووە، پەیوەندیمان 

دەكەن. پێـــوە 

دیدار /كامەران حاجی ئەلیاس

ئاشلی گراهام هانی قەڵەوی دەدات
ئاشـــلی گراهـــام ئێســـتا بووەتـــە یەكێـــك لـــە مۆدێلـــە ناســـراوەكانی جیهـــان، كـــە لـــە ســـەر بەرگـــی گۆڤـــارە 
ناســـراوەكانی جیهانـــدا دەردەكەوێـــت و ژمـــارەی فۆلۆوەرەكانـــی لەســـەر تـــۆڕی كۆمەڵایەتیـــی ئەنســـتاگرام 
گەیشـــتۆتە زیاتـــر لـــە پێنـــج ملیـــۆن كـــەس، هـــۆكاری ناوبانـــگ و ناســـراویی جیهـــان بـــۆ قەڵەوییەكـــەی 

دەگەڕێتـــەوە.
ـــە  ـــە گفتوگۆدای ـــەردەوام ل ـــردووە، چونكـــە ب ـــدا ك ـــاڵە ناوبانگێكـــی زۆری پەی ئاشـــلیی تەمـــەن ســـی س
لەگـــەڵ كچـــە مۆدێلـــەكان، ســـەبارەت بـــە زیادكردنـــی كێشـــی لەشـــیان، ســـەرەڕای ئـــەوەی كـــە هانیـــان 
دەدات بـــۆ ئـــەوەی خـــاوەن لەشـــێكی رێـــك و پـــڕ بـــن، بـــەڵام قەڵـــەوی بـــە كارێكـــی خـــراپ وەســـف 

دەكات.
ئاشـــلی ئێســـتا خاوەنـــی زیاتـــر لـــە پێنـــج ملیـــۆن فۆڵـــۆوەرە لەســـەر تـــۆڕی كۆمەڵایەتـــی ئینســـتاگرام، 
لـــە بـــارەی نمایشـــكارە قەڵـــەوەكان دەڵـــێ: »مـــن ســـەركەوتن و ناوبانگـــی خـــۆم بـــۆ گفتوگۆكـــردن دەربـــارەی 
بابەتـــی نمایشـــكارە قەڵـــەوەكان بـــەكار دەهێنـــم، بـــۆ ئـــەوەی ئـــەوان لـــە رێـــگای ئـــەو دەرفەتانـــەی بۆیـــان 
دەڕەخســـێت و رەنگدانـــەوەی وێنەیەكـــی نوێیـــە دەربـــارەی جوانـــی، بـــاس لـــە جوانیـــی لـــەش و 
ـــە شـــەرم  ـــم پێویســـت ب ـــەوەكان دەڵێ ـــە قەڵ ـــان بكـــەن، مـــن ب ـــی لەشـــی خۆی ـــی گۆڕانكاری قۆناغەكان
نـــاكات، چونكـــە ئەگـــەر خـــاوەن توانایـــت و ســـەركەوتووی، دەتوانـــی لـــە زۆر بـــواردا ســـەركەوتن 
بـــە دەســـت بهێنێـــت، بۆیـــە هانیـــان دەدەم تاكـــو بـــەردەوام بـــن لەســـەر ئـــەو شـــێوازەی خۆیـــان و 

ـــەدەن«. ـــكاری ن ـــی گۆڕان ـــێدا هەوڵ ـــچ كەس ـــاو هی ـــە پێن ل
ئاشـــلی بـــاس لـــەوەش دەكات كـــە پێویســـتە كچـــە مۆدێلـــەكان بـــە ژمـــارەی لایكەكانـــی 
تـــۆڕە كۆمەڵایەتییـــەكات هەڵنەخەڵتێـــن، چونكـــە ئێســـتا ژمارەیەكـــی زۆر ئـــەو كچانـــە 
ـــە  ـــەڵام ئەم ـــەركەوتنیان، ب ـــتی س ـــۆ ئاس ـــن ب ـــوەر دەزان ـــە پێ ـــان ب لایكەكانی

هەڵەیـــە و پێویســـتە ئـــەم جـــۆرە بیركردنەوەیـــە دووربخەنـــەوە.

كۆرۆنا فیلمەكانی جاكی شــــــــــــــــــــــــــــــــــــــــــــــــــــــان و دانییل كریج دوا دەخات
كۆمپانیـــای میترۆگۆڵدینـــی ســـینەمایی رایگەیانـــد، كـــە 
نمایشـــكردنی دواییـــن بەشـــی زنجیـــرە فیلمەكانـــی جیمـــس 
بۆنـــد بـــە نـــاوی )No Time to Die(ی لـــە وڵاتـــی چیـــن 
دواخســـتووە، ئەمـــەش بـــە هـــۆی بڵاوبوونـــەوەی ڤایرۆســـی 
ــتدانی ژمارەیەكـــی زۆری  ــە و گیانلەدەسـ ــەو وڵاتـ ــا لـ كۆرۆنـ

هاووڵاتیـــان، بـــە هـــۆی تووشـــبوونیان بـــە ڤایرۆســـەكەوە.
بڕیـــار وایـــە بەشـــی )٢٥(ی زنجیـــرە فیلمەكـــە رۆژی ١٠ی 
نیســـانی داهاتـــوو لـــە ئەمریـــكای باكـــوور نمایـــش بكرێـــت، كـــە 
دەبێتـــە دواییـــن بەشـــی ئەكتـــەری ناســـراو دانییـــل كریـــج لـــە 
ـــە خزمـــەت  ـــد ل ـــەم بەشـــەدا جیمـــس بۆن ـــد، ل رۆڵـــی جیمـــس بۆن
دوورخراوەتـــەوە و ژیانێكـــی ئاســـایی لـــە وڵاتـــی جامایـــكا 
ــە  ــان لـ ــە جیهـ ــت كـ ــر داوای لـــێ دەكرێـ ــات، دواتـ ــەر دەبـ بەسـ

هونەرمەندێك
خۆی بە سەگ وەسف دەكات

زۆر جـــار هونەرمەنـــدان بەتایبەتـــی گۆرانیبێـــژان بەهـــۆی بڵاوكردنـــەوەی 
یـــان  كەســـایەتییەك،  ئاراســـتەی  كـــە  قســـەیەك  چەنـــد  یـــان  كلیپێـــك، 
بیروڕایەكـــی دیاریكـــراوی دەكـــەن، رووبـــەڕووی رەخنـــەی زۆر دەبنـــەوە، كچـــە 
هونەرمەندێكـــی توركیـــش بـــە هـــۆی وەســـفێك كـــە خـــۆی كردوویەتـــی، 

رووبـــەڕووی رەخنەیەكـــی زۆر بۆتـــەوە.
خانمـــە گۆرانیبێـــژی تـــورك )ئیـــرام دەرجـــی( بەهـــۆی ئـــەوەی خـــۆی بـــە 
)ســـەگ( وەســـف كـــردووە، مشـــتومڕێكی زۆری لـــە نێـــو جەماوەرەكەیـــدا 

ـــە ســـەگ  ـــۆت ب ـــرد: بۆچـــی خ ـــێ ك ـــیاریان ل ـــك پرس ـــەوە، چونكـــە كاتێ ناوەت
ـــا راددەیەكـــی  ـــی: »ســـەگ گیانەوەرێكـــە ت ـــە وەڵامـــدا گوت ـــت؟ ل وەســـف دەكەی

ـــە بیـــر دەكات  ـــە، ســـەگ كارە نەرێنییـــەكان ل زۆر جیـــاوازە و تایبەتمەندیـــی خـــۆی هەی
ـــاكات.« ـــر ن ـــە بی ـــەكان ل ـــاش و ئەرێنیی و كارە ب

ــراوە  ــەوە ناسـ ــەگ بـ ــد: »سـ ــای راگەیانـ ــی توركیـ ــە میدیاكانـ ــرام بـ ــارەوە ئیـ ــەم بـ لـ
كـــە كارە باشـــەكان لـــە یـــاد نـــاكات و وەفـــادارە بـــۆ خاوەنەكـــەی و ئەگـــەر رەفتارێكـــی 
ـــن ســـەگم زۆر  ـــە م ـــری دەكات، بۆی ـــە بی ـــەوا ل ـــت، ئ ـــام بدرێ ـــەری ئەنج ـــی بەرامب نەرێنی
ـــم و وەفـــادارم و پەشـــیمانیش دەبمـــەوە هـــەر  ـــت، مـــن وەك ســـەگ عاشـــق دەب خـــۆش دەوێ

وەكـــو ســـەگ، تەنانـــەت باوكیشـــم زۆر جـــار پێـــم دەڵێـــت، هەمیشـــە ســـەگ بـــە.«
ئیـــرام دەرجـــی لـــە نـــاوەوەی توركیـــا خـــاوەن جەماوەرێكـــی زۆرە و خاوەنـــی چەندیـــن 

ــراو  ــە زۆر ناسـ ــەو وڵاتـ ــە دەرەوەی ئـ ــە، بـــەڵام لـ ــەركەوتوو و جەماوەرییـ گۆرانـــی سـ
نییـــە.

سەرچاوە: رۆژنامەی )نورت(

كۆرۆنا فیلمەكانی جاكی شــــــــــــــــــــــــــــــــــــــــــــــــــــــان و دانییل كریج دوا دەخات
تاوانبارێكـــی نهێنـــی رزگار بـــكات، كـــە نوێتریـــن چەكـــی كوشـــندەی لـــە بەردەســـتدایە.

لەلایەكـــی دیكـــەوە ڤایرۆســـی كۆرۆنـــا بـــووە هـــۆی دواخســـتنی نمایشـــكردنی فیلمـــی )Vanguard( كـــە 
ـــە  ـــن، بەشـــێكی زۆری فیلمەكـــەش ل ـــی چی ـــە وڵات ـــە ل ـــی )جاكـــی شان(ـ ـــن فیلمـــی ئەســـتێرەی جیهان نوێتری

ـــراوە. ـــەی گی ـــەی وێن دوب
چیـــن بـــە یەكێـــك لـــە بـــازاڕە گرنگەكانـــی ســـینەمای جیهانـــی دادەنرێـــت و بەشـــی هـــەرە زۆری فیلمـــەكان 
بـــە ئامادەبوونـــی پاڵەوانانـــی فیلمـــەكان نمایشـــی تایبەتییـــان لـــەو وڵاتـــەدا دەبێـــت، بەتایبەتـــی كـــە نمایشـــەكان 

ـــن  ـــە گەورەتری ـــدا ب ـــەری جیهان ـــە سەرتاس ـــە ل ـــی، ك ـــاڵی چین ـــەری س ـــی س ـــن لەگـــەڵ جەژن ـــاوكات ب ه
ـــەكان بەدەســـت  ـــۆ فیلم ـــت، ئەمـــەش ســـاڵانە قازانجێكـــی زۆر ب ـــەی ســـینەمایی دادەنرێ هەفت

دەهێنێـــت، كـــە بـــە نزیكـــەی یـــەك ملیـــار دۆلار دەخەمڵێندرێـــت، بـــەڵام هۆڵەكانـــی 
ســـینەما لـــەو وڵاتـــە لـــە ســـەرەتای ســـاڵەوە بەهـــۆی بڵاوبوونـــەوەی ڤایرۆســـی 

ـــە  ـــان ئەمـــەش كار دەكات ـــان داخســـتووە، بێگوم ـــی خۆی ـــا دەرگاكان كۆرۆن
ســـەر بـــازاڕی ســـینەمای جیهانـــی.

كچە ئەكتەری مەغریبی سەنا بەحاج بۆ گوڵان: 

هێڵی سوورم هەیە و نایانبەزێنم

لـــە وڵاتـــی مەغریـــب گرنگییەكـــی زۆر بـــە توانـــا و بەهـــرەی لاوانـــی هونەرمەنـــد دەدرێـــت، بۆیـــە بـــەردەوام هونەرمەندانـــی 
بەتوانـــا دەركەوتـــوون. ســـەنا بەحـــاج یەكێكـــە لـــە و ئەكتـــەرە بەتوانـــا و ســـەركەوتووانەی كـــە لەبـــەر لێهاتوویـــی خـــۆی 
ـــی خـــۆی  ـــی هونەری ـــە ئاســـت تەمەن ـــۆن و درامـــا بەشـــداری كـــردووە، كـــە ل ـــواری تەلەفزی ـــە ب ـــدا ل ـــە زۆر كاری هونەری ل
زیاتـــرن و لەگـــەڵ چەندیـــن ئەكتـــەر و دەرهێنـــەری نـــاوداری مەغریبیـــش كاری كـــردووە. ســـەرەتا ســـەمای بـــە شـــێوەیەكی 
ــاڵ  ــوار سـ ــاوەی چـ ــۆ مـ ــنبیریی بـ ــانۆیی و رۆشـ ــەری شـ ــاڵای هونـ ــەی بـ ــە پەیمانگـ ــا لـ ــدووە، ئینجـ ــی خوێنـ ئەكادیمـ
خوێندوویەتـــی، دواتـــر لـــە چەندیـــن زنجیـــرە درامـــا و كورتـــە فیلـــم و فیلمـــی درێـــژدا بەشـــداری كـــردووە، ئـــەو هونەرمەنـــدە 

ـــەوە. ـــەم جـــۆرە وەڵای پرســـیارەكان دەدات ـــاری گـــوڵان ب ـــۆ گۆڤ ـــە دیمانەیەكـــی ب ـــە ل مەغریبیی

* لە سینەمای مەغریبیدا پەیوەندیی نێوان سینەماكاران 
خۆیان و جەماوەری سینەما لە چ ئاستێكدایە؟

دەرهێنەرە  و  بەرهەمهێنەر  نێوان  لە  لێكتێگەیشتنێك   -
ئەوەی  هۆی  بووەتە  ئەمەشە  هەر  هەیە،  مەغریبییەكاندا 
و  باش  بەشێوەیەكی  مەغریبی  سینەمای  پەیامی  بتوانین 
زۆربەی  لە  بین،  سەركەوتوو  تێیدا  و  بگەیەنین  راشكاوانە 
فیلمە مەغریبییەكاندا بەرهەمهێنەر و دەرهێنەران توانیویانە 
لە رێگەی پێشكەشكردنی ئەو بابەتانەی كە لە جەماوەرەوە 
درووست  جەماوەردا  لەگەڵ  بەهێز  كۆنتاكێكی  نزیكن، 
توانیویەتی  مەغریبی  سینەمای  بڵێم  دەتوانم  بۆیە  بكەن، 
ئازارەكانی  و  ئێش  و  مەغریبی  كۆمەڵگەی  رەنگدانەوەی 
بێت. بەداخەوە زۆر جار لە تۆڕە كۆمەڵایەتییەكان دەبیستین 
هەیە،  هونەرمەنداندا  خودی  نێوان  لە  توند  ململانێی  كە 
یان پڕوپاگەندەی سەیر دژی هونەرمەندان بڵاو دەكرێتەوە، 
كە  ئەخلاقییانەیە  بنەما  ئەو  پێچەوانەی  ئەمەش  بێگومان 

پێویستە لە هونەرمەنددا هەبێت.
ئەكتەرانی  كچە  كە  دەكرێت  لەوە  باس  جار  زۆر   *
و  ورووژاندن  بە  پشت  زیاتر  دەركەوتن  بۆ  مەغریبی 
بەم  تواناكانیان، سەبارەت  بە  نەك  دەبەستن،  خۆرووتكردنەوە 

قسەیە رات چییە؟
سینەمای  چونكە  راستییەوە،  لە  دوورە  زۆر  ئەمە   -
و  جورئەت  بە  پشت  و  نەبەزاندووە  سنووری  مەغریبی 
ورووژاندن نابەستێت بۆ راكێشانی سەرنجی جەماوەر، ئەمە 
مەغریبی،  سینەمای  پاڵ  دەخرێتە  و  پڕوپاگەندەیە  زیاتر 
خۆی  جەماوەری  رێزی  مەغریبی  دەرهێنەری  چونكە 
دەگرێت، سەرەڕای ئەوەش نكۆڵی لەوە ناكەین كە هەندێك 
دیمەنێكی  چەند  دەژمێردرێن،  دەست  پەنجەی  بە  كە  فیلم 
چوارچێوەیەكی  لە  ئەوش  بەڵام  بەكارهێناوە،  ورووژاندنیان 
دەبینم  وای  من  فیلمەكەن،  سیناریۆی  دەرەوەی  لە  و  جیا 
سینەمای مەغریبی هێشتا پارێزگارە بە پێچەوانەی ئەوەی 

لە فیلمە عەرەبییەكاندا دەیبینین.
* لە نواندندا هێڵی سوورت هەیە؟

سووری  هێڵی  ئافرەت  ئەكتەرێكی  هەر  بێگومان،   -
هەیە، كە ناتوانێت بیانبەزێنێت، بەڵام من دژی ئەو رۆڵانە 
بۆ  تەنیا  بەو مەرجە  تێدایە،  جورئەتیان  لە  كە جۆرێك  نیم 
سیناریۆكان  پێشتر  بۆیە  نەبن،  وروژاندن  و  سەرنجڕاكێشان 
زۆر  دەدەم،  بڕیار  ئینجا  دەبمەوە،  ورد  لێیان  و  دەخوێنمەوە 

جاریش رۆڵ هەبووە لەبەر ئەم بابەتە رەتم كردۆتەوە.
چ  مەغریبی  سینەمای  كە  بڵێیت  پێمان  دەتوانیت   *
عەرەبی  دیكەی  سینەمای  لە  كە  هەیە  تایبەتمەندییەكی 

جیای بكاتەوە؟
هیچ  مەغریبی  سینەمای  كە  نیم  بڕوایەدا  لەو   -
دیكەی  وڵاتانی  سینەمای  لەگەڵ  ئەوتۆی  جیاوازییەكی 
كارە  زۆربەی  بێت،  باسكردن  شایەنی  كە  هەبێت،  عەرەبی 
نزیكبوونەوەیەك  یان جۆرە  هونەرییە عەرەبییەكان هاوشێوەن، 
لە نێوانیاندا هەیە، تائێستا هونەری عەرەبی بە گشتی لە 
نەگەیشتووینەتە  هیچمان  و  دەكەن  ركابەرێتی  خۆیاندا  نێو 
ئاستی جیهانی، بە شێوەیەكی گشتی جیاوازیی سینەمای 

مەغریبی و عەرەبی تەنیا لە شێوەزارەكەدایە.
* لە ئێستادا گرنگییەكی زۆر بە كورتە فیلم دەدرێت، 

رای ئێوە سەبارەت بە كورتە فیلم چییە؟ 
- زۆربەی ئەكتەرە سینەماییە ناودارەكان، بەتایبەتی لە 
كاری  بە  دەستیان  كورتەفیلمدا  لە  رۆژهەڵاتییەكاندا  وڵاتە 
نواندن كردووە، ئەمەش هەنگاوێكی گرنگ و پێویستە بۆ 
پێشخستنی ئەكتەر، چونكە كورتەفیلم مەشقێكی گەورە و 
بەسوودە بۆ ئەنجامدانی فیلمی درێژ، بە هۆی ئەزموونی 
خۆمەوە لە كاركردن لە هەردوو جۆری فیلمدا، دەتوانم بڵێم 
كورتەفیلمی باش و سەركەوتوو رۆڵێكی گرنگ و سەرەكیی 

لە بەرهەمهێنانی فیلمی درێژدا هەیە.
فیستیڤاڵە  لە  بەشداری  كوردییەكان  فیلمە  ساڵانە   *
هونەرمەندانی  بەڵام  دەكەن،  مەغریبدا  سینەماییەكانی 
كوردییەكان  فیلمە  بە  ئاشنایەتییان  پێویست  وەك  مەغریب 

نییە، رای ئێوە لەمبارەیەوە چییە؟
- بەداخەوە زانیارییەكی زۆرم نییە، بەڵام پێموایە لە زۆر 
رووە سیناریۆی فیلمە كوردییەكان لە فیلمە مەغریبییەكان 
سیاسیی  و  كۆمەڵایەتی  ژیانی  رەنگدانەوەی  كە  نزیكن، 
لە  كە  هانیاندام  فیلمانەش  ئەو  هەر  كوردین،  كۆمەڵگەی 
پەیدا  زیاتر  زانیاریی  و  بخوێنمەوە  كوردەوە  مێژووی  بارەی 

بكەم.
*  ئایا سینەمای میسری كاریگەریی لەسەر سینەمای 

مەغریبی هەیە؟
فیلمە  سەیری  نزیكەوە  لە  لەوانەی  یەكێكم  من   -
لە  فیلمەكان  لە  هەندێك  من  رای  بە  دەكەم،  میسرییەكان 
ئەمە  بەڵام  روویەكەوە،  هەموو  لە  بەرزدان،  زۆر  ئاستێكی 
فیلمە  كاریگەریی  عەرەبەكان  هەموو  كە  ناگەیەنێت  ئەوە 
میسرییەكانیان بەسەرەوەبێت، چونكە وڵاتانی دیكەش خاوەن 
كولتوور و هونەری تایبەتی خۆیانن و هەر یەكەیان جیاوازی 

و تایبەتمەندێتیی خۆیان هەیە.
*  لە جیهان بە گشتی بینەری سینەما رووی لە كەم 

بوونە كردووە، ئێوە هۆكاری ئەمە بۆچی دەگەڕێننەوە؟
-  منیش سەرسامم بەم كارە كە خەریكە دەبێتە دیاردە، 
چونكە  كردووە،  سینەما  لە  پشتی  بۆچی  جەماوەر  نازانم 
سینەمایە،  تینووی  كە  ناسراوە  بەوە  مەغریبی  جەماوەری 
سەردەمی  بۆ  بگەڕێتەوە  مەغریبی  سینەمای  هیوادارم 
سینەما  هۆڵەكانی  جاران  وەك  جەماوەر  و  خۆی  زێڕینی 
بكەنەوە و سینەماش وەكو جاران پاڵەوانە جیهانییەكان بەرهەم 

بهێننەوە.
لەگەڵ  جەماوەر  بۆئەوەی  بكرێت  چی  دەبێت  ئایا   *

سینەما ئاشت بكرێتەوە؟ 
نەدانی  گرنگی  و  سینەما  هۆڵەكانی  بێسەروبەریی   -
حكومەت و كەرتی تایبەت بە بواری سینەما و سینەماكاران 
خواستی  ئاستی  لە  كە  فیلمانەی  ئەو  پێشكەشنەكردنی  و 
ئێستا  بكرێت، چونكە  تێدا  پێویستە چاكسازییا  جەماوەرن، 
دەكرێن،  پێشكەش  كە  زیرەكترە  فیلمانە  لەو  زۆر  جەماوەر 
جەماوەر  دووركەوتنەوەی  سەرەكیی  هۆكاری  ئەمانە  رەنگە 

بن لە سینەما.


